
GOUVÈNÈ CUOMO ANONSE PATENARAY I LOVE NEW YORK AVÈK LIY 

AYERYEN DELTA AIR  
 

Delta Air Lines te envesti plis pase $2 milya nan Ayewopò New York yo depi 2008 
 

Gade Nouvo logo Mak-konjwen an La akLa 
 
 
Gouvènè Andrew M. Cuomo jodia te anonse yon patenarya mak-konjwen ant Divizyon 
Touris Empire State Development / I LOVE NEW YORK ak Delta Air Lines. Nouvo logo 
mak-konjwen an pral devwale deyò New York Stock Exchange jodia, lè Delta pral 
sonnen klòch fèmti a.   Nan yon aktivasyon entè-aktif nan echanj la, Delta pral montre 
nouvo patenarya a, rezo ak prezans, ansanm avèk inisyativ touris nan Upstate New 
York. 
 
“Lè moun yo pran tan pou eksperimante New York, yo tonbe damou e yo kontinye 
retounen – e sa vle di plis touris ak aktivite ekonomik pou eta nou an,” Gouvènè 
Cuomo te deklare. “Patenarya sa a pral pote mak I LOVE NY la nan piwo nivo, e 
mwen fyè dèske administrasyon nou an ap fè patenarya avèk Liy Delta Air pou 
ankouraje tout sa Empire State gen pou ofri.” 
 
Delta pral mete a pwofi logo mak konjwen an nan yon kanpay piblisite plizyè fasèt nan 
tout eta ki te lanse semèn sa a avèk yon kontwòl nan Tèminal Grand Central, prezante 
anons ki kominike angajman liy ayeryen an nan New York grasa parenaj sit kiltirèl 
anblematik ak destinasyon yo, patenarya avèk ekip espòtif ke Nouyòkè yo renmen, lidè 
rezo nan endistri a ak pwodui yap ofri, ak angajman ankou pou toujou amelyore vwayaj 
nan ak deyò New York.  
 
Anplis de kontwòl Grand Central, kanpay la pral atenn Nouyòkè yo grasa plasman nan 
nivo lari yo, byen ayewopò, radyo, maketing dijital ak medya sosyal.   Kanpay la pral 
pwomote patenarya avèk awondisman spesifik nan chak senk awondisman New York 
yo anvan li deplase ale nan upstate a Rochester, Buffalo ak Syracuse. Vwayajè yo ki 
soti lwen ak pre pral egalman eksperimante kanpay la nan plizyè ayewopò New York yo 
avèk mak-konjwen nan diferan pwen kontak avèk kliyan yo, tankou pasrèl ak ekran 
enfòmasyon vòl, ak sou tablo vòl yo grasa pwomosyon nan edisyon magazine anyèl 
New York Delta’s Sky, ki disponib sou tout vòl yo  

“Patenarya sa a demontre angajman solid Gouvènè a pou pote tout atraksyon klas 
mondyal ak destinasyon yo– espesyalman sila yo nan Upstate – a vizitè yo toupatou 
nan mond lan,” te deklare Prezidan, PDG & Komisyonè Empire State Development 
Howard Zemsky. “De plaj ak etablisman diven, pou rive a randone ak monte bisiklèt ak 
tout lòt bagay ankò, Eta New York vrèman se yon gichè inik pou vizitè yo planifye 
nenpòt kalite vakans.  Nou te lanse inisyativ entènasyonal ki gen siksè nan resan ane 
yo, enkli ouvèti biwo I LOVE NY nan Ostrali ak Lachin, e nap rete tann nouvo patenarya 
sa a avèk Delta Air Lines pandan nap ankouraje vwayajè yo pou vizite tout 11 bèl rejyon 
yo nan Empire State la.” 
 
“I LOVE NEW YORK se yon selebrasyon senbòl New York, toulède isit la ak nan mond 
lan, e nou pat kapab pi eksite pou asosye pwòp logo nou an avèk yon mak anblematik 
konsa,” te deklare Gail Grimmett, Vis Prezidan Prensipal Delta, New York. “Nou fyè 
dèske nou te New York depi 1937, e avèk envestisman sa nou te fè a ansanm avèk 
kwasans nap eksperimante pandan setan ki sot pase yo, pa kesyon kounye a ke Delta 
SE New York. Nouvo logo konjwen an vle di angajman Delta nan gwo eta sa a—non 
sèlmna nan ayewopò nou yo, men nan kominote nou yo, kote ekip Delta nou an abite 
epi travay la avèk fyète. Nou rekonesan a Gouvènè Cuomo ansanm avèk ekip li a pou 
sipò yo nan nouvo patenarya enteresan sa.” 
 
Delta Air Lines anplwaye plis pase 10,000 moun nan New York e li te envesti plis pase 
$2 milya nan ayewopò Vil New York yo, pote teknoloji modèn ak gayan-prim chèf a yon 
kantite pasaje New York kap ogmante – plis pase 24 milyon nan 2014. Ansanm, 
operasyon Delta nan New York kontribye plis pase $13 milya nan enpak ekonomik Eta 
chak ane.   
 
Logo orijinal I LOVE NY la te fèt nan ane 1977 pou ankouraje touris nan Eta New York. 
Kòm endistri touris New York la te divèsifye epi grandi pandan ane yo, logo anblemantik 
la, ki posede sèlman pa Eta  New York, kontinye pou l reprezante fòtman chak kwen 
nan eta, enkli toulè onz rejyon touris yo: Adirondacks, Catskills, Chautauqua – 
Allegheny, Greater Niagara, Long Island, Thousand Islands Seaway, Capital – 
Saratoga, Central New York, Finger Lakes, Hudson Valley and New York City. Logo a 
se yon mak depoze logo e li se pwopriyete Empire State Development, Ajans 
Devlopman Ekomink Eta New York. 
 
Enfòmasyon sou Delta Air Lines  
Delta Airlines se pi gwo transpòtè ayeryen Vil New York, li ofri  500+ depa ki frekante 
anpil pa jou nan plis pase 130 destinasyon nan mond lan apati sant li yo nan Ayewopò 
LaGuardia New York ak Ayewopò Entènasyonal John F. Kennedy– enkli sèvis nan plis 
destinasyon apati Eta New York pase nenpòt ki lòt konpayi ayeryen ansanm avèk sèvis 
san kanpe nan senk kontinan.  Tèminal 4 Delta nan JFK, yon pasrèl entènasyonal 
modèn $1.2 milya, ki te ouvè nan me 2013; yon ekstansyon dezyèm faz $175 milyon ki 
gen ladan 11 nouvo pòt anbakeman ki te ouvè nan janvye  2015. Liy ayeryen an te 
envesti tou plis pase $160 milyon pou elaji ak renove Tèminal  C ak D nan LaGuardia. 
Envestisman pwodui a gen ladan chèz kabann plat nan gwo kabin yo nan tout vòl 

entènasyonal yo ansanm avèk vòl ant New York-JFK ak Ayewopò Entènasyonal  Los 
Angeles epi ant New York-JFK ak Ayewopò Entènasyonal San Francisco. Anplis, 
pwodui inik Navèt Delta ofri sèlman sèvis orè apati New York-LGA a Boston, Chicago 
O’Hare ak twa ayewopò zòn metropoliten Washington, D.C. ki pote plis pase 24 milyon 
pasaje lokal ak entènasyonal nan 2014, jiska 23.6 milyon pasaje nan 2013. Delta ak 
preske 10,000 anplwaye li yo ki baze nan New York fè pati de mak kominote New York 
la, aji tankou konpayi ayeryen ofisyèl Yankees, Mets, Knicks, Rangers, Madison Square 
Garden, Food Bank pou Vil New York City, Diven ak Manje New York ak amfAR, pami 
anpil lòt bagay.  
 
Enfòmasyon sou Eta New York 
Eta New York gen 11 bèl rejyon pou vakans. Atraksyon New York kòmanse depi nan 
pwen enpòtan tankou Niagara Falls, pou rive nan wout diven Hudson Valley ak trezò 
tankou Baseball Hall of Fame ki nan Cooperstown. Keseswa yon laj evantay aktivite 
anplennè pou tout fanmi an tankou randone, bèl bagay kilinè ak manje fre fèm a tab, 
motonèj, ski ak planch nèj, oswa istwa rich ak kilti youn nan 13 koloni orijinal yo, Eta 
New York ofri diferan aktivite pou tout vwayajè yo.  Pou jwenn plis enfòmasyon, ale sou 
www.iloveny.com. Medya yo kapab jwenn enfòmasyon pou laprès ak plis enfòmasyon 
sou sitwèb thebeat.iloveny.com. 

